
Kev tawm phiaj xwm yog dab tsi thiab vim li cas 
nws ho tseem ceeb?
Kev tawm phiaj xwm yog txheej txheem tso mus rau kev tsim txoj cai ua kev qhia 
rau yav tom ntej hauv Nroog Madison thiab ib puag ncig. Cov phiaj xwm ntawd 
yuav teev tau cov luag hauj lwm kev tsim kho, kom zoo li zoo tau los pab tawm 
qauv nyob cov chaw xws li cov chaw ntoj ncig, cov kev thiab lwm qhov chaw. 
Tsim nyog yuav tau saib txog kev xav tau nyob yav tom ntej hauv Madison thiab 
tawm phiaj xwm siv kom muaj kev txawj ntse.

Kev tawm phiaj xwm yuav saib txog ntau yam hauv zej zog — xws li tej tsev nyob, 
cov kev tsheb thiab cov chaw toj ncig — kho kom nyob ua ke zoo li lub pob sib 
dhos. Kev tawm phiaj xwm xav txog ntau yam feem xyuam, xws li kev kwv yees 
txog cov pej xeem yuav loj hlob tuaj, kev xav tau vaj tse, kev lag luam, ib puag ncig, 
cov peev txheej fab kab lis kev cai thiab kev xav tau rau kev thauj mus los. Nws yog 
ib qho cuab yeej tseem ceeb rau kev tswj hwm kev loj hlob, kev tawm phiaj xwm 
rau kev xav tau rau kev thauj mus los yav tom ntej thiab kev hloov pauv.

Phiaj Xwm Cheeb Tsam Yog Dab Tsi?
Txoj Phiaj Xwm Cheeb Tsam yog lub zeem muag mus sij hawm ntev uas tsim los 
coj kev hloov pauv hauv cov yam ntxwv ntawm peb lub zej zog, suav nrog kev 
txhim kho cov tuam txhab ntiag tug thiab kev txhim kho cov khoom siv hauv zej 
zog. Thaum Lub Caij Nplooj Ntoos Zeeg Xyoo 2024, Lub Nroog yuav pib ua hauj 
lwm nrog cov neeg nyob hauv nroog thiab cov neeg koom nrog rau ntawm cov 
txheej txheem Txoj Phiaj Xwm Cheeb Tsam Sab Hnub Tuaj Qab Teb.

Yuav Siv Cov Phiaj Xwm Li Cas?
Cov phiaj xwm yog siv los qhia cov hom thiab qhov chaw ntawm txoj kev loj hlob 
tshiab, txheeb xyuas qhov chaw rau kev nqis peev hauv pej xeem, xws li cov 
chaw ua si, tsev kawm ntawv mus rau cov kav dej thiab cov tsheb kauj vab. Cov 
phiaj xwm yuav pab saib xyuas qhov kev nqis peev uas lub zej zog xav mus 
nrhiav nrog cov peev txheej tsawg.

Cia siab tias Madison yuav loj hlob mus ntxiv
Ncua xyoo 2020 mus rau 2050 Xav tias Madison yuav muaj 110,000 leej neeg 
thiab 50,000 txoj hauj lwm rau ncua xyoo 2020 txog 2050. Peb xav tau kev pab 
los ntawm koj txhawm kom mob siab rau los tawm phiaj xwm nrog zej zog thiab 
peb tej kev hloov pauv.

Dab tsi yog kev txwv hauv Cov Phiaj Xwm 
Cheeb Tsam?

•	 �Tswj hwm cov peev txheej ntiag tug tag nrho: Thaum Lub Hom Phiaj Hauv 
Cheeb Tsam muab kev taw qhia rau kev txhim kho thaj av, lawv tsis tuaj yeem 
hais qhov tshwj xeeb ntawm cov tswv cuab ntiag tug ua li cas nrog lawv thaj av 
tsuav yog nws ua raws Nroog Madison cov kab ke.

•	 �Pov hwm cov txiaj ntsig tiag: Cov Phiaj Xwm Cheeb Tsam tuaj yeem muab 
lub zeem muag rau yav tom ntej ntawm lub zej zog tau, tab sis lawv tsis tuaj 
yeem lav qhov tshwm sim tshwj xeeb tau. Cov feem xyuam sab nraud thiab cov 
feem xyuam hloov pauv xws li cov xwm txheej fab kev lag luam, kev hloov pauv 
ntawm cov pej xeem thiab kev nce qib ntawm fab thev naus laus zis tuaj yeem 
cuam tshuam rau kev vam meej ntawm txoj phiaj xwm thiab lub sij hawm siv.

•	 �Raws kev xav tau txhua yam hauv zej zog: Cov Phiaj Xwm Cheeb Tsam 
feem ntau yog dav-dav thiab tsis tuaj yeem daws txhua qhov kev txhawj xeeb 
ntawm zej zog. Qee qhov teeb meem yuav xav tau Lub Nroog, Lub Xeev los sis 
Lub Teb chaws ua hauj lwm tshaj li qhov muaj nyob hauv txoj daim phiaj xwm.

Peb xav hnov koj cov lus!
Ib lub khoos kas zoo li no yuav tsum muaj kev koom tes. Koj tuaj yeem pab saib tus 
qauv nyob yav tom ntej ntawm Cheeb Tsam Sab Qab Teb los ntawm kev koom nrog 
txheej txheem tawm phiaj xwm. Lub khoos kas tus vev xaib, www.cityofmadison.com/
dpced/planning/plans-projects/area-plants/north yog qhov chaw koj paub txog kev 
hloov kho dua tshiab thiab txoj hau kev koj tawm suab.

Txheej Txheem Kev Tawm Phiaj Xwm

Cov txheej txheem kev tawm phiaj xwm 
txhawb nqa zej zog cov tswv yim hauv 
txhua theem. Cov neeg nyob hauv zej zog 
thiab cov tswv cuab hauv zej zog yog cov 
kws tshaj lij ntawm lawv cov zej zog thiab 
tuaj yeem pab cov neeg ua hauj lwm hauv 
nroog thiab cov neeg tsim cai lij choj hauv 
kev tsim kev sib npaug ntawm cov kev xav 
tau ntawm cov zej zog nrog rau cov kev xav 
tau ntawm tag nrho lub nroog.

Mus saib lub khoos kas tus vev xaib kom paub ntau ntxiv:
www.cityofmadison.com/dpced/planning/plants-projects/area-plans/north


